
MENDEXA

ITSASERTZEKO MENDI HERRI BAT

Norbaitek esana du Mendexa itsasoari bizkar emanda bizi den itsasertzeko udalerria dela, itsaslabarrek ukatu dioten babesa zelai lehorrean aurkitu nahian. Ez zuen, ez, arrazoiaren faltarik.

Toki pribilegiatuan kokatua, itsas gaineko muino hezean, Zelaia erdigunean eta, Iturreta, Leagi eta Likona auzoetan banatua dago Mandexa: egurastera eta atseden hartzera deitzen gaituen eremu ikusgarria.

Erdi Aroan, Alfonso el Castoren garaietan, zeina 795etik 843ra izan baitzen errege, bertakotu ziren hango lurretan Likona eta Mendexa leinuak. Haietan lehenengokoa zen Loiolako Inazioren amarengandiko amona.

Ziurrenik, Mendexaren hastapenetan zerikusirik izan zuen Lekeitioko feudal ondareren batek. Goi Erdi Aroan, Lekeitioren mendeko elizatzat ageri zaigu Mendexa. 1545ean, Lekeitioko kabilduarekin eta Udalarekin muturraldi gogorrak izan ondoren, Mendexa bere parrokiaren jabe egin zen eta, eliz bereizte honen ondorioz, muga politiko nahiz administratibo berriak ezarri behar izan zituzten. Era honetan jaio zen Mendexa Elizatea Lurralde burujabe gisan.

SAN PEDRO APOSTOLUAREN ELIZA

ITSASERTZEKO MENDI HERRI BAT:

UN PUEBLO COSTERO EN LA MONTANA

AMANKOMUNAZGOA Bl ___|

Zelaia auzoan dago kokatua. 1545ean izan zen parroki izendatua. Tenplu apala; XVI. eta XVIII. mendetako gotiko eta barroko estiloak dabiltza eraikinean nor baino nor. Bere fatxadan atari txiki bat daukazu, elizan sartzeko arku zorrotz samarra duen atea duela, hasierako gotikoaren hondarra ziurrenik. Atari gainean gora horma erpinduna doa, kanpandorre eta fatxada dena 

Barrua nabe bakarrekoa du, gurutze-gangaduna, eta han Andra Mariren irudia ageri zaigu nabarmen: XIII. mendeko eskultura erromanikoa.

MENDEXAKO BASERRIAK

Esan dugunez, Mendexa erabat nekazal girokoa da eta Erdi Arora ezkutatzeraino doan historia duen herria baldin bada, ez da harritzekoa nekazal arkitekturaren protagonista den baserria, hemengo historiaren nahiz etnografiaren osagai interesgarria izatea.

Likona auzoan izan bereko baserria daukagu, udalerriko zaharrena, XVI. mende hasierakoa. Loiolako San Inazioren amonak jatorrizko leinu-etxe izan zuena. Eraikinak, ezin konta ahala eraberritze jasan dituen arren, mantentzen ditu gaur oraindik ere bere antzinateko zenbait osagai. Aurre aldeko fatxadan ojibal erako bi leiho erakusten dizkigu itsutuak.

Alboetako batean, erdi puntuko arkua duen antzinako ate bati geratzen zaionaren gainean, oraindik ere antzeman daiteke Likonatarren armarria: gurutzea eta bi izar. Baserri honen ondoan dago Likona Aldekoatarrena ere, haritzezko egituraz eraikia, XVI. eta XVII. mende bitartean.

Leagi auzoan, Leagi Basterretxeatarren baserria dago nabarmen, Gasparrena izenez ezaguna. XVIII. mendean eraikia da eta, karrerape handi bat dauka harlanduzko arkuduna. Ikusgarria da zeinen ondo zaindua dagoen. Auzo honetan nabarmen ageri dira Leagi Etxebarria eta Algorta baserriak ere.

LEAGIKO DORREA

Leagi auzoan dago kokatua eta, XVIII. mendeko jauregi barroko bikain baten ezaugarriak ditu, bere sortze aldiaren bila XVI. mendeko dorretxe bateraino jo beharko digun arren.

Eraikin kubikoa da, harlanduz eta manposteriaz egina, lau uretara isuria duen teilatuz estalia. Ate nagusiaren gainean Leagi sendiaren armarria erakusten digu eraikinak.

MARIERROTA

Lea ibaiaren paduran kokatua dago, itsasoratzen den gunetik metro gutxitara. XVI. mendean eraiki eta 1980an erauzia izan zen Marierrota izeneko errota zaharretik dikea geratu da soilik.

Itsas-errota zen, erreka-erroten antzekoa. Hauetatik bereizten zuena zera zuen: manposteriazko dike handi bat, itsasgoran bete eta itsasbehera hasitakoan poliki-poliki ura isurtzen zuen presa, errota-makina martxan jartzen zuena.

Marierrotaren aurrean, errioaren beste aldean, Leako ontzi-ola ageri da, tradiziozko itsas ontzi-olei dagokienean balio etnografiko handia duena. Ontzi-ola hauek, zeintzeun egiturak berriztatu egin zituzten XIX. eta XX. mende bukaera hasieretan, Erdi Aroko ontzi-olak zeuden toki berean daude.

MENDEXAKO GURUTZEAK

Bizkaiko lurraldea gurutzez oparo hornitua ageri zaigu, eliza eta herrien historia zati baten adierazgarri. Bidegurutzeetan edo auzoetan kokatuak “andabideen” derrigorrezko geltokiak ziren. Hileta egunean, hilkutxa baserritik elizara eramaterakoan, segizioa gelditu egiten zen gurutze hauen aurrean, hildakoaren alde otoitz egitera.

Errogatiba leku izan ohi ziren sarritan eta haien aurrean ez zen inor pasatzen, txapela erantzi eta, “Aitagure bat” errezatu gabe. Mendexak oraindik baditu bidean bost gurutze. Haien artean ikustekoak dira Zelaia, Leagi eta Likona auzoetakoak.

Zelaiakoa harrizko gurutze handi bat da, oinarri karratu batean tinkatua, eta Leagirako bidea erakusten du. 

Leagiko gurutzea zutoin toskanarrean tinkatua dago; oinarri kuadrangularra du, erdigunean harrizko zirkulu batera besoak biltzen dituen gurutze txiki baten euskarri.

Likona auzoan beste gurutze bat aurkitzen dugu, karaitzezko oinarri oktogonalean tinkatua. Moldura zirkular batek elkartzen ditu gurutzearen besoak. Gurutzearen oinean honako esakun hau irakur daiteke: Likonako auzotarren kontura eraiki zuten, 1896an, Uzkolatar Franziskok eta Goikoetxeatar Franziskok”.

